
Azadlıq və istiqlaliyyət hər bir xalqın milli sərvətidir!

Aleksandrupolis yeni enerji 
qovşağına çeviriləcək 

Yunanıstanın Aleksandrupolis limanını Trans-
Adriatik boru kəməri ilə (TAP) birləşdirəcək 
interkonnektor şəhəri yeni enerji qovşağına 
çevirəcək.

Yunanıstanın 
xarici işlər naziri 
Nikos Dendias 
deyib: “Aleksand-
rupolis limanı 
inkişaf edəcək, 
Mərkəzi və Şərqi 
Avropaya açı-
lan qapı olacaq. 
Limandan bir neçə 
kilometr məsafədə 
inşa olunacaq 
mayeləşdirilmiş qaz terminalı və TAP-la birləşəcək inter-
konnektor Aleksandrupolisi və Frakiya bölgəsini yeni enerji 
qovşaqlarına çevirəcək”.

Qeyd edək ki, “Cənub Qaz Dəhlizi”nin Avropa hissəsi olan 
Trans-Adriatik qaz kəməri ilə qaz nəqli 2020-ci il dekabrın 
 31-dən etibarən başlanıb.

“Xalq qəzeti”

Müstəqil, demokratik və 
qüdrətli Azərbaycanın memarı
M üasir Azərbaycan dövlətinin banisi və qurucusu, ümum-

mill lider Heydər Əliyevin xalqımızın taleyində, dövlətimiz 
və tariximiz qarşısında xidmətləri misilsizdir, ölçüyə 

gəlməzdir, kiminsə fəaliyyəti ilə müqayisə olunmazdır. İstər so-
vet höküməti dönəmində, istərsə də müstəqilliyimiz dövründə 
Vətənimizin təhlükələrdən xilas olunması, asayişin təmin edilməsi, 
qüdrətlənməsi, tərəqqisi, milli şüurun və düşüncənin inkişafı, 
özünüdərkin dərinləşməsi, mədəniyyətin çiçəklənməsi yönündə 
Heydər Əliyevin məqsədyönlü, ardıcıl və yorulmaz fəaliyyəti, 
əldə etdiyi uğurlar dünyanın siyasi-elmi mərkəzlərində diqqətlə 
öyrənilməkdədir və yəqin ki, bir çox uzun illər politoloji tədqiqatların 
mövzusu olacaqdır.

Azərbaycan Respublikasının 
Prezidenti, Heydər Əliyevin siyasi 
kursunu XXI əsrdə inamla davam 
etdirən, böyük zirvələrə qaldıran 
Ali Baş Komandan İlham Əliyevin 
dediyi kimi: "Azərbaycanın 1969-cu 
ildən bəri yaşanan dövrü xalqımızın 
tarixinə Heydər Əliyev dövrü kimi 
əbədi həkk olunmuşdur. Tarixi bu 
dövrdən etibarən başlanan Heydər 
Əliyev idarəetmə fəlsəfəsinin 
başlıca ideya-siyasi istiqaməti xalqın 
milli özünüifadəsinin bütün forma 

və vasitələrinin geniş vüsət alması, 
milli qürur hissinin güclənməsi 
və milli şüurun yüksəlişinə 
təkan verən sürətli inkişaf 
strategiyasının gerçəkləşdirilməsi ilə 
səciyyələnmişdir".

Son yüz ildə öz xalqının və 
ölkəsinin, eləcə də regionun və 
hətta dünyanın taleyini dəyişmək 
qüdrətinə malik dövlət xadimləri çox 
olmuşdur.

(ardı 3-cü səhifədə)

Qarabağın bərpasını daha da 
sürətləndirəcək sərəncam

P rezident İlham Əliyevin “İşğaldan azad edilmiş ərazilərdə iqtisadi in-
kişafın sürətləndirilməsi ilə bağlı bəzi tədbirlər haqqında” 10 dekabr 
2021-ci il tarixli Sərəncamı Qarabağ və Şərqi Zəngəzurda tikinti-quru-

culuq işlərini daha da sürətləndirmək məqsədi daşıyır. Sənəddə bildirilir ki, 
hazırda işğaldan azad edilən ərazilərin yenidən qurulması, milli iqtisadiyyata 
sürətli inteqrasiyası, dayanıqlı inkişafın gerçəkləşdirilməsi, həmin torpaqlar-
da ən müasir infrastrukturun yaradılması, mədəni-tarixi abidələrin bərpası 
və layiqli yaşayış şəraitinin reallaşdırılması istiqamətində genişmiqyaslı 
tədbirlər həyata keçirilir. Bu çərçivədə icra olunan layihələr isə həmin yerlərin 
qısa müddət ərzində sülh və əməkdaşlıq bölgəsinə çevrilməsinə və iqtisadi 
inkişafına əsas verir. 

Sözügedən ərazilərdə zəngin resurs 
və infrastruktur potensialından səmərəli 
istifadə, dövlət-özəl sektor tərəfdaşlığı, ən 
əlverişli biznes mühiti əsasında iqtisadi 
fəaliyyətin canlandırılması və nəhayət, 
dayanıqlı məskunlaşmanın təmin olunması 
ölkənin uzunmüddətli inkişaf prioritetləri ilə 
vəhdət təşkil edən tədbirlərlə dəstəklənməsi 
zərurətini də qarşıya çıxarır. 

Sərəncamda bütün bunlar nəzərə 
alınaraq, işğaldan azad edilən ərazilərdə 
iqtisadi canlanmanın sürətləndirilməsi və 
investisiya cəlbediciliyinin artırılması, müasir 
və səmərəli istehsal, ticarət və xidmət 
infrastrukturunun qurulması, innovativ 
texnologiyaların tətbiqi, sənaye potensialının 

reallaşdırılması, optimal güzəştlərin, 
habelə stimullaşdırıcı mexanizmlərin 
hazırlanması, həmçinin sahibkarlıq mühitinin 
yaxşılaşdırılması üçün əlverişli şərait 
yaradılması məqsədilə Nazirlər Kabinetinə 
üç ay müddətində müvafiq təkliflər hazırlayıb 
dövlət başçısına təqdim etmək tapşırılıb. 

Xatırladaq ki, sərəncamda: 
– işğaldan azad edilən ərazilərdə 

iqtisadi və əmək resurslarının səmərəli 
idarə olunması, onların emal sənayesinin, 
həmçinin xidmət infrastrukturunun 
yaradılmasına yönəldilməsi məqsədilə 
vergi güzəştlərinin, sosial sığorta və digər 
güzəştlərin tətbiqi;

(ardı 2-ci səhifədə)

Dünyada tanınmış görkəmli dövlət xadimi Heydər Əliyevin 
şəksiz liderliyinə, cəsarətinə, misilsiz dünyagörüşünə və nadir 
natiqlik istedadına valehəm.

Corc BUŞ,
ABŞ-ın sabiq prezidenti

Azərbaycan xalqının əsl xoşbəxtliyi ondan ibarətdir ki, xalqın, 
dövlətin ən çətin, böhranlı vaxtında görkəmli siyasətçi, böyük şəxsiyyət 
cənab Heydər Əliyev məsuliyyəti öz üzərinə götürmüşdür.

...Siz özünüzə tayı-bərabəri olmayan abidə, əsrlər boyu yaşayacaq 
əbədi abidə yaradırsınız. Bu abidənin adı Azərbaycandır, – tərəqqi edən, 
yeni, xoşbəxt Azərbaycan.

Eduard Şevardnadze,
Gürcüstan Respublikasının sabiq prezidenti

Heydər ƏLİYEV

(əvvəli 1-ci səhifədə)
Lakin bu xadimlərin, demək olar 

ki, hamısı güclü dövlətə, hərbi gücə və 
müasir silaha malik böyük ölkələrin və 
xalqların nümayəndələri olmuşlar. Bütün bu 
şəxsiyyətlərdən fərqli olaraq Heydər Əliyev iki 
bir-birinə zidd ictimai-iqtisadi formasiyada – 
sosializm və bazar iqtisadiyyatı  
zamanında, iki bir-birinə antaqonist  
məkanda – SSRİ kimi nəhəng diktaturanın 
bətnindən çıxmış birpartiyalı sistemin idarə 
etdiyi hökmran dövlətin tərkib hissəsi olan 
Sovet Azərbaycanında və müstəqilliyini elan 
etmiş, lakin ötən əsrin 90-cı illərinin əvvəlində, 
siyasi-iqtisadi, hərbi xaos içərisində olan 
Azərbaycan Respublikasında rəhbər kimi 
uğurlar qazanmış, bütün daxili və xarici 
basqıları dəf edərək dünyanın qəbul etdiyi 
dövlət xadiminə və milli liderə çevrilə bilmişdir.

Ümummilli lider Heydər Əliyevin həyatını 
və fəaliyyətini öyrəndikcə, istər-istəməz 
adamda belə bir qənaət formalaşır ki, bu 
böyük şəxsiyyət təkcə öz xalqının rəhbər 
seçdiyi lider deyil, həm də ulu Tanrının seçib 
xüsusi missiya ilə bu məmləkətə göndərdiyi 
bir dahidir. Xarizmatik liderlərin taleyini və 
fəaliyyətini öyrənən bir çox alimlərin qənaətidir 
ki, kahinlər, peyğəmbərlər, müdrik dövlət 
xadimləri, sərkərdələr seçilmiş insanlardır 
və xüsusi missiya daşıyıcılarıdır. Bu fikirlərin 
nə qədər elmi, nə qədər mistik olduğunu 
söyləmək üçün kifayət qədər arqumentlərimiz 
yoxdur. Lakin ümummilli lider Heydər Əliyevlə 
demək olar ki, bir dövrdə yaşadığımızdan, xü-
susi ilə onun 1969–2003-cü illərdəki həyatını 
göz önünə gətirəndə xarizmatik şəxsiyyət 
fenomeninin izahında müasir elmin gücsüz 
olduğunu hiss edirik.

Xilaskarlıq missiyası
Azərbaycan xalqının yaddaşında ulu 

öndər Heydər Əliyevin xilaskar obrazı birdən- 
birə yaranmayıb və təkcə onun Azərbaycana 
rəhbərlik etdiyi dövrlərlə bağlı deyildir. Heydər 
Əliyevin fəaliyyətinin mühüm bir hissəsi SSRİ 
dövlət təhlükəsizlik orqanlarındakı işi ilə bağ-
lıdır. Azərbaycan tarixində ilk DTK generalı 
rütbəsinə qədər yüksəlmiş və bu təşkilatın 
respublikada ilk azərbaycanlı sədri olmuş 
Heydər Əliyev onlarla milli ziyalımızı, yüzlərlə 
vətəndaşımızı təqiblərdən və zindanlardan 
xilas etmişdir. İxtisasca tarixçi və hərtərəfli en-
siklopedik biliyə malik olan Heydər Əliyev yax-
şı bilirdi ki, milli mənəvi dəyərlərin qorunma-
sında, formalaşmasında, inkişaf etməsində, 
milli dövlətçilik şüurunun yetişməsində milli 
elitanın, xüsusi ilə ədəbiyyat, mədəniyyət və 
incəsənət adamlarının mühüm rolu vardır. 
Ona görə də bu ziyalılarımızı həmişə diqqətdə 
saxlayır, özlərinin xəbəri olmadan onları 
bəlalardan mühafizə edirdi. 

Stalinin ölümündən sonra baş verən 
"Xuruşşov istiləşməsi" deyilən, sərt qayda-
ların və qadağaların yumşaldığı ötən əsrin 
altmışıncı illərində bütün SSRİ məkanında 
olduğu kimi Azərbaycanda da milli şüurun 
dirçəlməsi, özünüdərkin və özünüifadənin 
canlanması üçün nisbətən münbit şərait 
yarandı. Ədəbiyyatımızın iyirminci əsrdə 
parlaq səhifələrini yaradan və obrazlı olaraq 
"altmışıncılar nəsli" adlanan söz, qələm 
və fikir daşıyıcıları olan bu ziyalılarımızı 
mərkəzin qəzəbindən qoruyan gizli və güclü 
qüvvə məhz o illərdə Azərbaycann DTK-nın 
rəhbərliyində olan Heydər Əliyev idi. İsa 
Hüseynov, Bəxtiyar Bahabzadə, Xəlil Rza, 
Məmməd Araz, Anar, Elçin, Əkrəm Əylisli, 
Mövlud Süleymanlı kimi yazıçı və şairlərimiz 
milli ruhlu, sadə insanların taleyi və xarakterini 
ifadə edən, eyni zamanda, tarixi köklərimizə 
bağlı çağırışlarla dolu gözəl əsərlərini məhz 
bu illərdə yaratdılar. Bu əsərlərdə gizli, 
sətiraltı, yarım açıq formada olsa da quruluşa 
etiraz notları da sezilməkdə idi. Bəs niyə bu 
qələm adamları təqiblərə məruz qalmadı, 
əksinə çoxu mükafatlandırıldı, sonralar isə 
"Xalq yazıçısı" və "Xalq şairi" kimi yüksək 
adlara layiq görüldülər. Onları Heydər Əliyev 
qoruyurdu, mükafat və təltiflər də onları qoru-
maq üçün verilirdi!

Ötən əsrin 70-ci illərində Heydər Əliyev o 
vaxtın ən yüksək mükafatı sayılan Sosialist 
Əməyi Qəhrəmanı adının Qara Qarayev, 
Fikrət Əmirov, Niyazi, Rəşid Behbudov, Tahir 
Salahov, Rəsul Rza, Süleyman Rəhimov, 
Süleyman Rüstəm, Mirzə İbrahimov, Mikayıl 
Hüseynov kimi sənətkarlara və mədəniyyət 
xadimlərinə verilməsinə nail olmuşdu. Bu 
adlar həm də xalqımızın milli kimliyini tanıdan 
ziyalılarımızın "mühafizə orderi" idi.

1969-cu ilin iyulun 14-də Azərbaycan 
Kommunist Partiyası Mərkəzi Komitəsinin 
Birinci Katibi seçilən Heydər Əliyevin xilaskar-
lıq missiyası daha geniş miqyasda və müxtəlif 
formalarda uzun illər davam etdi. O ölkəni 
gerilikdən, xalqı kasıblıqdan xilas etdi. 

O zaman Heydər Əliyev bütün SSRİ 

məkanında böyük marağa səbəb olan və 
dəstək qazanan "qoy ədalət zəfər çalsın" 
şüarını irəli sürməklə ədalətsizliklə mübarizə 
apararaq minlərlə insanın haqqının pozul-
masının qarşısını aldı, minlərlə günahsız 
insanı böhtandan, təqibdən həbsxanadan 
xilas etdi. Kəndlərdə kolxozçunu, sovxozda 
fəhləni, rayonda qulludçunu, şəhərdə tələbəni 
incitməkdən, süründürməkdən qorxurdular 
ki, birdən Mərkəzi Komitəyə şikayət gedər, 
Heydər Əliyev xəbər tutar. Heydər Əliyev 
Moskvada işləyəndə də minlərlə azərbaycanlı 
öz problemləri ilə bağlı ona müraciət edirdi və 
hər kəs inanırdı ki, onun müraciəti cavabsız 
qalmayacaq, Heydər Əliyev kömək edəcəkdir. 
Heydər Əliyev güclü şəxsiyyət, nüfuzlu rəhbər 
idi və xalq da bunu bilirdi, ona inanırdı, ona 
arxalanırdı. 

1988-ci ildə Qarabağda erməni separa-
tizmi baş qaldıranda Moskvanın ikiüzlü və 
xəyanətkar siyasəti qarşısında respublika 
rəhbərliyinin acizliyini görən xalqın qəlbindən 
keçən və dilinə gətirdiyi ilk fikir bu idi: –  
“Heydər Əliyev olsa idi, bu təhlükəli hadisələr 
baş verməzdi”.

Ümummilli lider Heydər Əliyevin xilas-
karlıq missiyası Azərbaycan müstəqilliyini 
əldə etdiyi ilk illərdə daha geniş miqyasda 
və daha parlaq şəkildə özünü göstərmiş 
oldu. 1990-1993-cü illərdə Naxçıvanda 
yaşayan və Naxçıvan Ali Sovetinə rəhbərlik 
edən Heydər Əliyev bu qədim diyarı erməni 
işğalı təhlükəsindən, aclıq və soyuqdan, 
hərc-mərclik və xain niyyətli insanların 
təxribatından qorudu, ona çətin gündə dəstək 
olan naxçıvanlıları xilas etdi.

1991-ci ilin payızında yaranmış tarixi 
şəraitdən istifadə edərək Azərbaycan xalqı öz 
dövlət müstəqilliyini elan etsə də, 1993-cü ilə 
qədər dövlət qura bilmədi, siyasi və iqtisadi 
xaos, dövlət rəhbərliyində olanların və iddiaçı-
ların səriştəsizliyi, siyasi iradə və konkret siya-
si proqramın olmaması Qarabağda separatçı-
lığın alovlanması nəinki torpaqlarımızın işğalı 
ilə nəticələndi, hətta müstəqilliyimizin itirilməsi 
və respublikanın parçalanması təhlükəsi ilə 
üz-üzə qaldıq.

Böyük siyasət ustası olan ulu öndər həmin 
ilin avqustunda Lənkəranda baş qaldıran 
"Talış-Muğan separatizmini" bir güllə atılma-
dan ləğv etdi, 1994-cü ilin oktyabrında Surət 
Huseynovun və Cavadov qardaşlarının dövlət 
çevrilişi cəhdlərinin qarşısını məharətlə aldı. 

Bütün bunları göz önünə gətirərkən qeyri- 
ixtiyari düşünürsən: – "Əgər Heydər Əliyev ol-
masaydı”, nə olardı?” Fəlakət olardı, əgər Nuh 
tufanı əfsanəsi doğrudursa, onda düşünək: 
“Nuh peyğəmbər olmasaydı, nə olardı?” Təbii 
ki, bu dünyamız olmazdı. Xilaskardan sonra 
həyat davam edir və həyatın yeni mərhələsi 
başlayır. Eynən bizim həyatımız kimi!

Birləşdiricilik missiyası
Xarizmatik liderlərin əsas fərqləndirici 

xüsusiyyətlərindən biri də insanları öz 
ətrafında birləşdirmək keyfiyyətidir. Elə xa-
rizma sözü də qədim yunan dilindəki "xarita" 
sözündən götürülüb, "cazibə", "cəzb etmə" 
deməkdir. Bütün peyğəmbərlər, xarizmatik 
şəxsiyyətlər bu xüsusiyyəti ilə insanları öz 
ətrafına toplaya bilmiş, tərəfdarları və ardıcılla-
rı olan toplumu idarə etmişlər.

Qədim yunanlar xarizmatik keyfiyyətlərə 
malik insanları Allahın sevimliləri sayır və 
müəyyən uğurlar əldə etmək üçün seçilmiş 
insanlar hesab edirdilər. Təbii ki, xarizmatik 
liderin bir çox keyfiyyətləri – dində “Allah 
vergisi” adlandırılan – istedad, ünsiyyətcillik, 
mehribanlıq, cazibədarlıq, intellekt, insanları 
inandırmaq və arxasınca apara bilmək baca-
rığı və s. onun anadangəlmə xüsusiyyətləri ilə 
bağlıdır.

Mən 1990-cı illərdə “Urud” adlı kitabı-
mın üzərində işləyərkən, ulu öndər Heydər 
Əliyevin yeniyetməlik və gənclik dostları ilə 
görüşüb söhbət etmiş, həmsöhbətlərimin 
gənc Heydər Əliyev haqqında təəssüratlarını 
yazıya almışam. Müsahiblərimin, demək olar 
ki, hamısı yeniyetmə Heydər haqqında eyni 
fikirdə idilər: “ O, olduqca ağıllı, təfəkkürlü, 
savadlı, istedadlı, səliqəli, mehriban, ədalətli 
bir oğlan idi. Kəndə gələndə bütün kənd ca-
vanları onun başına yığışardı. Onda insanları 
asanlıqla öz ətrafına toplamaq, onları idarə 
etmək, onlara rəhbərlik etmək bacarığı var 
idi”.

Anadangəlmə keyfiyyətlərlə yanaşı, 
xarizmatik liderin formalaşmasında qa-
zanılmış xüsusiyyətlər – onun xarakteri, 
həyat təcrübəsi nəticəsində əldə etdiyi digər 
keyfiyyətlər – təşəbbüskarlıq, özünə inam, 
məqsədyönlülük, geniş bilik sahəsi, yüksək 
intellekt, çalışqanlıq çox mühüm rol oynayır.

Ümummilli lider Heydər Əliyev bilirdi ki, 
xalqın gücü, enerjisi onun birliyində, ümumi 
maraq və davranışında özünü daha parlaq 
şəkildə ifadə edir. Ona görə də ulu öndər 

həmişə yenilikçi, xalqı birləşdirən və hər kəs 
üçün faydalı ideyalarla çıxış edir, bu ideya-
ları əmələ çevirmək üçün bütün qüvvələri 
səfərbər edən qərarlar qəbul edirdi.

1970-ci illərdə Bakı şəhərinin yaşıllıq 
səviyyəsi çox aşağı vəziyyətdə idi. Heydər 
Əliyevdən əvvəl ölkəyə rəhbərlik edən şəxslər 
küləklər şəhərində qumsal torpaqda ağac 
bitirməyin əziyyətli və faydasız bir iş olduğunu 
söyləyərək respublikanın paytaxtının az qala 
səhraya çevrilməsi təhkükəsi ilə barışmışdı.

Heydər Əliyev isə, hər çətinliyə xalqın 
birliyi sayəsində qalib gəlmək olar həqiqətinə 
inanaraq, Bakını yaşıllıqlar şəhərinə çevirmək 
kimi ümummilli maraqlara cavab verən 
ideya ilə çıxış edərək, “Bakıda hərəyə bir 
ağac əkək" şüarını irəli sürdü. Qısa müddət 
ərzində şəhərin bütün idarə və təşkilatları bu 
təşəbbüsə qoşuldu. Nəticədə yaşıl məhəllələr, 
parklar, meydançalar yarandı, yollar boyunca 
fidan tinglər göz oxşamağa başladı.

Yaxud kasıb, gerilik və yoxsulluq içində 
boğulan kəndlərimizi dirçəltmək üçün üzüm-
çülüyün və pambıqçılığın inkişafı, şəhərlərdə 
məşğulluğun təmin edilməsi üçün yeni fabrik 
və zavodların, sənaye komplekslərinin yara-
dılması, gənclərimizin o vaxtkı SSRİ-nin qa-
baqcıl ali məktəblərinə göndərilməsi, Cəmşid 
Naxçıvanski adına hərbi məktəbin yaranması 
ideyaları xalqı gələcək zəfərlərə hazırlayan 
mütərəqqi birləşdirici ideyalar idi.

Müstəqil dövlətimizin qorunub saxla-
nılmasında, dövlət çevrilişi və separatçılıq 
cəhdlərinin qarşısının alınmasında, erməni 
işğalının dayandırılmasında ümummilli lider 
Heydər Əliyev dəfələrlə xalqa müraciət 
edərək birləşdirici missiyasını həyata keçirmiş, 
dövləti və xalqı böyük bəlalardan qurtarmışdır. 

Ümummilli lider Heydər Əliyevin xalqı 
bir amal, bir məqsəd – müstəqil dövlətin 
qurulması və inkişafı yönündə birləşdirməsi, 
həm də muasir dövrümüzün ən möhtəşəm və 
monolit siyasi qüvvəsi olan Yeni Azərbaycan 
Partiyasının yaranmasında və təşəkkül tap-
masında özünü ehtiva etmişdir. Azərbaycanın 
tanınmış ziyalılarının, ölkəmizin müxəlif 
bölgələrində yaşayan sadə vətəndaşların o 
dövrdə Naxçıvan Muxtar Respublikasında 
yaşayan ümummilli lider Heydər Əliyevə 
davamlı müraciətlərini və xahişlərini nəzərə 
alan ulu öndər yeni yaranacaq siyasi partiya-
ya rəhbərlik etməyə razılıq verməklə bütün 
Azərbaycan xalqını bəlalardan xilas edəcək 
və işıqlı gələcəyini təmin edəcək yeni bir 
siyasi qüvvənin meydana çıxmasını təmin 
etmiş oldu. 1992-ci ilin 21 noyabrında Naxçı-
van şəhərində təsis olmuş Yeni Azərbaycan 
Partiyası hakimiyyətdə olan AXC-Müsavat 
cütlüyunün təzyiq və təqiblərinə baxmayaraq 
qısa müddət ərzində Azərbaycanın bütün 
rayon və kəndlərində təşkilatlandı və xal-
qın aparıcı qüvvələrini özündə birləşdirən 
möhtəşəm bir siyasi gücə çevrildi. Bu gün 
Yeni Azərbaycan Partiyasının səkkiz yüz minə 
yaxın üzvü vardır, başqa sözlə hər 6 seçicidən 
biri YAP üzvüdür.

Ümummilli lider Heydər Əliyevin müstəqil 
Azərbaycan dövlətinin qurulması, inkişafı, 
dünyaya inteqrasiyası sahəsində ən bö-
yük xidmətlərindən biri də bütün dünya 
azərbaycanlılarını birləşdirən Azərbaycançılıq 
ideologiyasını yaratması və bu ideologiya 
ətrafında milli birliyin möhkəmlənməsini 
təmin etməsidir. Azərbaycan dövlətinin 
möhkəmlənməsində və inkişafında ulu öndər 
Heydər Əliyev milli birliyə çox ciddi önəm 
verir, onu bir nömrəli vəzifə kimi diqqətdə 
saxlamağı tövsiyə edirdi: “İndi Azərbaycan 
Respublikası, Azərbaycanın dövlətçiliyi üçün 
birlik, milli həmrəylik, milli birlik, vətəndaş birliyi 
hava, su kimi lazımdır. Biz gərək torpaqlarımı-
zı müdafiə edək, işğal olunmuş torpaqlarımızı 
geri qaytaraq, Azərbaycanın ərazi bütövlüyü-
nü təmin edək. Azərbaycanın müstəqilliyini 
qoruyub saxlayaq”.

Azərbaycanın dünyanın müxtəlif 
ölkələrində diaspor təşkilatlarının yaradılması, 
formalaşması və bu təşkilatları ana vətən 
ilə əlaqələndirən dövlət qurumunun – Dias-
porla İş üzrə Dövlət Komitəsinin yaradılmasi 
dünya azərbaycanlıların tarixində çox mühüm 
hadisə olmuşdur. Dünya azərbaycanlılarının 
birinci qurultayında çıxış edən ümummilli 
lider Heydər Əliyev diaspor təşkilatlarının 
fəaliyyət istiqamətlərini müəyyənləşdirmiş, 
onların yaşadıqları ölkələrdə Azərbaycan 
həqiqətlərinin carçısı olaraq milli maraqları-
mızı təmin etmələri üçün dəyərli tövsiyələrini 
vermişdir: “Müstəqil Azərbaycan həmişə sizin 
dayaq yeriniz olacaq, pənah gətirdiyiniz yer 
olacaqdır və təbiidir ki, Azərbaycanda biz 
də sizi özümüzün elçiləri hesab edirik, sizə 
çox ümidlər bəsləyirik, sizə arxalanırıq, sizi 
özümüzə dayaq hesab edirik.” 

Dünya azərbaycanlılarının 
təşkilatlanmasına böyük önəm verən ulu 
öndər Heydər Əliyev hansı xarici ölkəyə 
səfər edirdisə oradakı diaspor nümayəndələri 

ilə mütləq görüşürdü, onların vəziyyəti ilə 
maraqlanırdı, problemlərini soruşurdu, 
üzləşdikləri çətinliklərin aradan qaldırılması 
üçün müvafiq tapşırıqlar verirdi. Ümum-
milli liderin amalı müstəqil Azərbaycanı 
gücləndirmək, beynəlxalq aləmdə ölkəmizin 
imicinin yüksəldilməsi, dayaqlarının 
möhkəmləndirilməsi üçün bütün dünya 
azərbaycanlılarının müqəddəs üçrəngli bayra-
ğın ətrafında birləşməsini həyata keçirməkdən 
ibarət idi. Ümummilli lider Heydər Əliyev deyir-
di: “Kim Azərbaycanı sevirsə, kim Azərbaycan 
xalqının müstəqil dövlət olmağını istəyirsə, 
kim Azərbaycanın işğal edilmiş torpaqlarının 
azad olunmasını istəyirsə, kim Azərbaycanın 

ərazi bütövlüyünü istəyirsə, o, bu bayraq 
altında, bu sözlər altında, bu amal ətrafında 
birləşməlidir.”

Quruculuq missiyası
Ümummilli lider Heydər Əliyevin xalqımız 

və ölkəmiz qarşısında ən böyük və təkrarsız 
xidməti müstəqil Azərbaycan dövlətini qur-
masıdır. Məhz Heydər Əliyevin siyasi dühası, 
iradəsi, enerjisi, ağlı, təcrübəsi, xarizması  
və s. mühüm dövlət xadimi keyfiyyətləri, yo-
rulmaz fəaliyyəti, xalqına və vətəninə sevgisi 
sayəsində müstəqil Azərbaycan dövləti qurul-
du, möhkəmləndi, əbədi yaşarlılıq qazandı.

Bununla yanaşı qeyd edilməlidir ki, 
ümummilli lider Heydər Əliyev SSRİ 
dönəmində Sovet Azərbaycanına rəhbərlik 
etdiyi zamanda da böyük quruculuq işləri 
görmüşdür. Heç də təsadüfü deyildir ki, ötən 
əsrin 70-ci illərini SSRİ-nin “durğunluq dövrü” 
adlandıran siyasi texnoloqlar həmin dövrü 
Azərbaycanda intibah dövrü kimi xarakterizə 
edirlər. Heydər Əliyevin quruculuq missiyası 
genişmiqyaslı, bütöv və məqsədyönlü xarak-
ter daşıyırdı. 

1969-cu ildə Azərbaycan Kommunist 
Partiyası Mərkəzi Komitəsinin Birinci Katibi 
seçilən və 1982-ci ilin sonlarına kimi – 13 il bu 
vəzifədə çalışan Heydər Əliyev Azərbaycanı 
SSRİ məkanında 1920-ci ildən bu yana nail 
olmadığı ən yüksək mərtəbəyə qaldırdı. 
SSRİ-nin aqrar xammal bazası olan, geridə 
qalmış, kasıb, mədəniyyəti və elmi tənəzzül 
edən, bütün göstəricilərinə görə 15 respublika 
arasında 13-cü yerdə gedən bir ölkəni inkişaf 
etmiş sənaye mərkəzinə, müasir texnologiya-
nı tətbiq edərək yüksək göstəricilər əldə edən 
aqrosənaye kompleksinə malik respublika-
ya, yüksək mədəniyyəti və biliyi ilə seçilən 
tanınmış ziyalıları olan xalqın yaşadığı ölkəyə 
çevirdi.

Müasir Azərbaycan dövlətinin qurul-
masında və inkişafında da ümummilli lider 
Heydər Əliyevin tarixi rolu və xidmətləri 
misilsizdir. 1991-ci ilin payızında yaranmış 
tarixi şəraitdən istifadə edərək Azərbaycan 
xalqı öz dövlət müstəqilliyini elan etsə də, 
1993-cü ilə qədər yeni dövlət quruculuğu ilə 
məşğul ola bilmədi, siyasi və iqtisadi xaos, 
dövlət rəhbərliyində olanların və iddiaçıların 
səriştəsizliyi, siyasi iradə və konkret siyasi 
proqramın olmaması Qarabağda separatçılı-
ğın alovlanması nəinki torpaqlarımızın işğalı 
ilə nəticələndi, hətta müstəqilliyimizin itirilməsi 
və respublikanın parçalanması təhlükəsi ilə 
üz-üzə qaldıq.

Belə bir çətin zamanda da ümummilli 
lider Heydər Əliyevin güclü iradəsi, şəxsi 
fədakarlığı, böyük siyasi təcrübəsi milləti 
və dövləti xilas etdi. O zaman Naxçıvan-
da yaşayan, blokada şəraitində və erməni 
təcavüzü ilə üzləşmiş Muxtar Respublikaya 
rəhbərlik edən Heydər Əliyev xalqın çağırışı 
ilə 1993-cü ilin iyununda Bakıya gələrək xilas-
karlıq missiyasını öz üzərinə götürdü, dövlət 
böhranını, hərbi qarşıdurmanı, vətəndaş 
müharibəsi təhlükəsini, bir-birinin ardınca baş 
verən dövlət çevrilişləri cəhdlərini böyük siyasi 
ustalıq və cəsarətlə aradan qaldıraraq müasir 
Azərbaycan dövlətçiliyinin təməlini qoydu.

Müstəqil dövlətimizin qurulmasına və 
möhkəmlənməsinə ciddi önəm verən və özü-
nün şah əsəri olan müasir Azərbaycan dövləti 
ilə qürur duyan böyük dövlət xadimi fəxarət 
hissi ilə deyirdi: “Biz müstəqil Azərbaycan kimi 
əzəmətli bir abidənin təməlini qoyuruq, onu 
qururuq, yaradırıq. Onu indiki nəsillər üçün 
yaradırıq, gələcək nəsillər üçün yaradırıq. 
Bizim üzərimizə şərəfli vəzifə düşübdür və 
bunu layiqincə yerinə yetirməliyik. Güman 
edirəm ki, hər bir vətəndaş bu vəzifənin yerinə 
yetirilməsində öz yerini tapacaqdır”.

Məhz ümummilli lider Heydər Əliyevin par-
laq siyasi zəkası və iradəsi sayəsində müasir 
Azərbaycan dövləti quruldu, möhkəmləndi, 
regionun güc və nüfuz mərkəzinə çevrildi. 

Mükəmməl siyasi varislik
Siyasi liderin daha bir keyfiyyəti öz davam-

çıları (tərəfdarları) arasından ən qabiliyyətlisini 
seçib yeni mərhələdə ideya daşıyıcısına 
çevirə bilməsidir. 

O siyasi lider xoşbəxtdir ki, davamçısı, 
ideyalarını daha irəli aparacaq varisi vardır. 
ümummilli lider Heydər Əliyev bu baxım-
dan – siyasi varislik prinsipi baxımından da 
mükəmməldir, əbədiyaşardır. 

Bu gün Heydər Əliyevin siyasi kursu 
Prezident İlham Əliyev tərəfindən günün 
tələblərinə uyğun səviyyədə inkişaf etdirilir, 
Azərbaycan dünyanın mədəniyyət, tolerantlıq, 
iqtisadiyyat, idman mərkəzinə çevrilməkdədir. 
Bu gün Azərbaycan bölgədə söz sahibi-
dir, bir çox beynəlxalq təşkilatlara sədrlik 
edən respublikamız dünyanın ən nüfuzlu 
dövlətlərindən birinə çevrilmişdir.

Bu gün ümummilli liderin böyük 
uzaqgörənliklə söylədiyi “Azərbaycan dünya-

ya Günəş kimi doğacaq” fikri parlaq təsdiqini 
tapmaqdadır.

İndi Azərbaycan öz tarixinin ən şərəfli, 
ən sevincli günlərini yaşayır. Artıq “Qarabağ 
münaqişəsi” deyilən bir termin tarixə qovuşub. 
Müzəffər Ali Baş Komandan İlham Əliyevin 
rəhbərliyi altında rəşadətli Azərbaycan Ordusu 
torpaqlarımızı işğaldan azad edib, ərazi bü-
tövlüyümüz təmin olunub.

Doğru olan yolu isə bizə 1993-cü il iyunun 
15-də Azərbaycanın siyasi rəhbərliyinə qayıt-
maqla dövlətçiliyimizi xilas edən ümummilli 
 lider Heydər Əliyev göstərdi, xalqı inandırdı ki, 
uğurumuz və torpaqlarımızın işğaldan azad 
olunması bir yerdə yumruq kimi birləşərək 

güclü dövlət qurmaqdan, qüdrətli ordu yarat-
maqdan keçir.

Qələbəmizə bir an da şübhə etməyən, 
Azərbaycanın ərazi bütövlüyünün təmin 
olunacağına öz varlığı qədər inanan ulu öndər 
deyirdi: “Əgər torpaqlarımız sülh yolu ilə azad 
olunmazsa, biz nəyin bahasına olursa-ol-
sun torpaqlarımızı azad edəcəyik. Dünya 
bilməlidir, hamı bilməlidir və o cümlədən 
Ermənistan tərəfi də bilməlidir ki, biz heç vaxt 
torpaqlarımızın bir metrəsini də, qarışını da 
heç kəsə verməyəcəyik”.

Prezident İlham Əliyev 2003-cü ildə 
prezident kimi ilk andiçmə mərasimində bütün 
dünyaya bəyan etdi: “Bizim yolumuz Heydər 
Əliyev yoludur! Bu yol bizi işıqlı, xoşbəxt, 
firavan günlərə aparacaq”.

Bizi bu yolda qətiyyətlə, mətin addımlarla 
inamlı qələbələrə aparan Ali Baş Komandan 
İlham Əliyevin rəhbərliyi altında müasir dövlət 
qurduq, güclü, modern ordu yaratdıq, BMT 
Təhlükəsizlik Şurasının iclaslarına sədrlik 
elədik, “Kosmos klubu”nun üzvü olduq, Avro-
viziya mahnı müsabiqəsinin qalibi olduq, Av-
ropa Oyunlarına, İslam Olimpiya Oyunlarına, 
onlarca beynəlxalq iqtisadi, siyasi, humanitar 
tədbirlərə evsahibliyi etdik, uğur qazandıq, 
uğurumuzu bölüşdük.

Bu illər ərzində milli-psixoloji trans-
formasiyamızda heç şübhəsiz ki, Birinci 
vitse-prezident Mehriban xanım Əliyevanın 
böyük xidmətləri mütləq qeyd olunmalıdır. 
Məhz Mehriban xanım müstəqil Azərbaycan 
dövlətində birinci xanım institutunu yaratdı, 
formalaşdırdı və mühüm dövlətçilik atributuna 
çevirdi.

Məhz Mehriban xanım Əliyevanın yarat-
dığı və rəhbərlik etdiyi Heydər Əliyev Fondu 
təkcə Azərbaycanda deyil, eləcə də ölkə hü-
dudlarından kənarda humanizm, xeyirxahlıq, 
şəfqət, sosial dəstək ünvanına çevrildi.

Ulu öndər Heydər Əliyev böyük uzaq 
görənliklə deyirdi ki, mənim başa çatdırma-
dığım işləri Azərbaycan xalqının dəstəyi ilə 
İlham Əliyev başa çatdıracaq.

Ulu öndərin arzusunda olduğu, lakin 
başa çatdıra bilmədiyi ən birinci vəzifə isə 
Azərbaycanın ərazi bütövlüyünün təmin olun-
ması, torpaqlarımızın işğaldan azad edilməsi idi.

Həmin dövrdə Ermənistan rəhbərliyinin 
təkəbbürlü nadanlığı, beynəlxalq güclərin iki-
üzlülüyü, imperialist dövlətlərin Qafqazda ma-
raqlarının toqquşması Qarabağ məsələsinin 
diplomatik yolla həllinə imkan vermədi. 
Müharibə yolu ilə məsələnin həlli üçün qüdrətli 
dövlət, güclü iqtisadiyyat və qalibiyyətli ordu 
yaratmaq, beynəlxalq ictimaiyyətin nüfuzunu 
və dəstəyini qazanmaq üçün uzun zaman, 
məqsədyönlü fəaliyyət, dəqiq proqram, böyük 
siyasi iradə, gərgin zəhmət lazım idi.

Tanrı bu şərəfli missiyanı Ali Baş Koman-
dan İlham Əliyevin qismətinə yazmışdı. İlham 
Əliyev öz xalqı ilə birlikdə bu işi bacardı və 
müasir Azərbaycan dövlətinin qurucusu, tor-
paqları işğaldan azad edən və ərazi bütövlü-
yünü təmin edən sərkərdə kimi öz şərəfli adını 
qızıl hərflərlə tarixə yazdırdı.

Yəqin ki, tədqiqatçılar Azərbaycanın 44 
günlük zəfər yürüşü fenomeninin müxtəlif 
aspektlərini araşdıracaq, nəticələr çıxaracaq, 
nümunə kimi göstərəcəklər. Lakin indidən 
bir həqiqət gün kimi aydındır. Qələbənin 
uğur formulu çox sadədir: müzəffər 
Komandan+müzəffər Ordu+müzəffər Xalq. 
Qələbənin uğur simvolu isə heç şübhəsiz ki, 
“dəmir yumruq”dur - xalq, ordu, rəhbər birliyini 
əks etdirən və düşmənin başını ilan başı kimi 
əzən “dəmir yumruq”!

Azərbaycanın tarixi qələbəsinin şəksiz və 
şəriksiz qəhrəmanı isə Ali Baş Komandandır!

Prezident bu 44 gündə həm hərbi, həm 
siyasi, həm diplomatik, həm informasiya, 
həm təbliğat cəbhəsində mübarizə apardı, öz 
dövlətinin və xalqının maraqlarını ləyaqətlə 
qorudu və təmin etdi. Həmişə də inamlı 
danışdı, cəsarətli danışdı, bir dəfə də olsun 
təmkinini pozmadı, yüksək intellekt, dərin bilik 
və diplomatik peşəkarlıq nümayiş etdirdi. 

Azərbaycanı bir daha dünyaya tanıtdı, hər 
kəsə də öz yerini göstərdi.

Prezidentin qələbə müjdəli çıxışları xalqı 
və ordunu ruhlandırdı, inamını artırdı, birliyini 
möhkəmləndirdi.

Ali Baş Komandan oktyabrın 4-də 
Cəbrayılın işğaldan azad edilməsi müjdəsini 
böyük sevinc və qürur hissi ilə xalqına çatdır-
dı, bundan sonra isə Zəngilan, Qubadlı, Füzuli 
rayonları, Suqovuşan və Horadiz qəsəbələri 
və digər yurdlarımız işğaldan azad edildi.

Heç şübhəsiz ki, Şuşanın işğaldan azad 
edilməsi düşmənin belini qırdı və məğlub 
ölkənin rəzil olmuş rəhbəri təslim aktını imza-
lamağa məcbur oldu.

Ən qiymətlisi isə odur ki, üç böyük 
rayonumuz – Ağdam, Kəlbəcər və Laçın bir 
güllə atılmadan işğaldan azad olundu. Bu, 
tarixdə nadir hallarda rast gəlinən hərbi-siyasi 
qələbədir! Beləliklə, “Qarabağ münaqişəsi” 

deyilən bir termin tarixə qovuşdu, regionda 
davamlı sülhün bərqərar olunması üçün mün-
bit şərait yarandı.

Torpaqlarımızın işğaldan azad edilməsi 
bölgədə yeni münasibətlərin formalaş-
masına əlverişli zəmin yaratmışır. Artıq 
Azərbaycan təkcə azad edilmiş torpaqlarda 
quruculuq-abadlıq işləri aparmır, həmçinin 
bölgə dövlətlərinin və xalqlarının ümumi 
rifahına xidmət edəcək böyük layihələrə 
start vermişdir. Şuşada “Xarıbülbül” festivalı, 
“Vaqif Poeziya Günləri”nin keçirilməsi və 
Şuşa Bəyannaməsinin imzalanma mərasimi 
Qarabağda yeni bir dönəmin başlanmasının 
müjdətçisi oldu. Şuşa Bəyannaməsi iki qardaş 

ölkə – Azərbaycan və Türkiyənin arasında-
kı münasibətlərin yeni strateji mərhələyə 
qaldırılmasını müəyyən etməklə yanaşı, yeni 
hədəfləri də nəzərdə tutur, eyni zamanda 
Qafqaz bölgəsi xalqları arasında dinc-
birgəyaşayış və əməkdaşlıq prespektivini də 
özündə ehtiva edir. 

Torpaqlarımızın işğaldan azad 
edilməsindən cəmi bir il bir ay vaxt keçməsinə 
baxmayaraq cənab Prezident İlham Əliyevin 
rəhbərliyi altında olduqca böyük miqyaslı və 
uzaq məqsədləri hədəfləyən strateji layihələr 
həyata keçirilmişdir: Qarabağ və Şərqi 
Zəngəzur iqtisadi rayonların yaradılması, 
Ağdam, Şuşa, Füzuli, Qubadlı, Zəngilan və 
s. şəhərlərimizin və qəsəbələrimizin yenidən 
qurulmasının baş planının hazırlanıb təsdiq 
olunması, yol infrastrukturunun yaradılması, o 
cümlədən, “Zəfər yolu”nun açılması, elektrik, 
su, enerji təchizatı kommunikasiyalarının 
yaradılması, Füzuli Hava Limanının tikilib 
istifadəyə verilməsi, Zəngilan və Laçın aero-
portlarının tikintisinə başlanılması kimi böyük 
layihələr millətin iradəsini və dövlətin qüdrətini 
dünyaya bəyan edən tarixi addımlardır.

Qələbəmizin və ərazi bütövlüyümüzün 
təmin olunması artıq beynəlxalq aləmdə 
təsdiq edilir və dəstəklənir. Bu ilin 26 noyabr 
tarixində Soçi şəhərində keçirilən üçtərəfli 
görüş və Soçi bəyannaməsinin qəbul 
olunması, eləcə də, noyabrın 28-də İqtisadi-
Əməkdaşlıq Təşkilatının Aşqabadda keçirilən 
15-ci Zirvə toplantısında qəbul olunan 
bəyanatda Azərbaycanın ərazi bütövlüyü-
nün təmin olunması, nəqliyyat dəhlizlərinin 
açılması, Ermənistan və Azərbaycan arasında 
sərhədlərin müəyyən edilməsi prosesinə 
başlanması təqdir edilmişdir. 

Azərbaycan artıq işğal və müharibə 
səhifəsini çevirmiş bölgədə bütün dövlətlərin 
və xalqların ümumi maraqlarına xidmət edən, 
əməkdaşlığın və tərəqqinin gücləndirilməsini 
təqdir edən layihələrin təşəbbüskarı kimi çıxış 
edir. 

İndi artıq bölgədə yeni dönəm 
 başlamışdır. Bu reallığı Azərbaycan 
 yaratmışdır  –  Prezident İlham Əliyev və 
 xalqımız yaratmışdır.

Bu gün ulu öndər Heydər Əliyevin 
ruhu şaddlr. Onun canından artıq sevdiyi 
Azərbaycanın ərazi bütövlüyü təmin olun-
muşdur. Qarabağ torpaqları işğaldan azad 
edilmişdir. Üçrəngli Azərbaycan bayrağı 
Qarabağda və Şərqi Zəngəzurda dalğalanır. 
Xalqın torpaq həsrətinə son qoyulmuşdur. 
Zamanında ulu öndər tərəfindən cənnətə 
çevrilən Qarabağın ikinci əbədi dirçəlişi və 
yüksəlişi başlayır.

İndi ulu öndər Heydər Əliyevin ruhu 
şaddır, çünki siyasi varisi Ali Baş Komandan 
İlham Əliyev onun bütün vəsiyyətlərini və 
arzularını Azərbaycan xalqının dəstəyi ilə, 
böyük fədakarlıq və qəhrəmanlıqla həyata 
keçirmişdir.

İndi Ulu Öndər Heydər Əliyevin ruhu 
şaddır. Onun vaxtilə qurduğu, abadlaşdırdığı 
Qarabağın bütün şəhərləri və kəndləri kimi 
Şuşa şəhəri də dirçəlir, gözəlləşir, yenidən 
Azərbaycanın incisinə, dünyanın mədəniyyət 
mərkəzlərindən birinə çevirilir. Vaxtilə ümum-
milli liderin tikdirdiyi Molla Pənah Vaqifin 
abidəsi, eləcə də, Üzeyir Hacıbəyovun, 
Bülbülün ev muzeyləri, Natəvanın abidəsi və 
s. milli dəyərlərimiz bu gün cənab  Prezident 
İlham Əliyev tərəfindən bərpa olunmuş, 
mədəniyyət və incəsənət dahilərimizə ikinci 
həyat bəxş edilmişdir. 

Bu mənada, Vaqifin abidə komplek-
sinin açılışında Prezident İlham Əliyevin 
söylədiyi fikirlər çox rəmzi və ibrətamizdir: 
“Əziz dostlar, təxminən, 40 il bundan əvvəl, 
bax, bu yerdə atam durmuşdu, mən isə o 
tərəfdə durmuşdum. Şaxtalı-qarlı havada 
Vaqifin məqbərəsinin açılışı idi. Ondan sonra 
1982-ci il iyulun 29-da atamla bərabər ikinci 
dəfə Şuşaya gəlmişdim. O vaxt Vaqif Poeziya 
Günləri keçirilirdi. Bu gün isə ikinci dəfə Vaqi-
fin məqbərəsinin açılışını biz qeyd edirik. Vaqif 
Poeziya Günləri keçirilərkən atamın 59 yaşı 
var idi. Bu gün mənim 59 yaşım var. Bəziləri 
hesab edə bilər ki, bu, təsadüfdür. Ancaq mən 
hesab edirəm ki, burada böyük rəmzi məna 
var, tarix təkrarlanır. Azərbaycan tarixinin qara 
səhifəsi artıq arxada qaldı və biz yenidən 
nəfəs almağa başlamışıq”.

Şah əsəri olan müstəqil Azərbaycan 
dövlətinin parlaq gələcəyinə və işıqlı saba-
hına inanan ümummilli lider Heydər Əlyev 
dövlətimizin inkişaf yolunu çox dəqiqliklə, 
demokratik və dünyəvi dəyərlərin xalqımızın 
milli-mənəvi dəyərləri və ənənələrinin harmo-
nik qovuşmasında görürdü:” Biz düz yolla, 
haqq yolu ilə, Quran yolu ilə, demokratiya yolu 
ilə, həqiqət yolu ilə, müstəqillik yolu ilə gedirik. 
Tutduğumuz bu yol bizi Azərbaycanın çox 
gözəl gələcəyinə aparıb çıxaracaqdır”.

Musa URUD,  
Milli Məclisin deputatı

Müstəqil, demokratik və 
qüdrətli Azərbaycanın memarı


